


	Кыргыз Республикасынын Президентинин шайлангандыгы жөнүндө ырастамасы өлчөмү 70 х 100 мм. кочкул кызыл түстөгү булгаары тыштуу китепче түрүндө болот. Бардык жазуулар мамлекеттик тилде аткарылат. Ырастаманын тышкы бетине Кыргыз Республикасынын Гербинин сүрөтү жана «Кыргыз Республикасынын Президенти» деген жазуу атайын алтын түс менен ныгыра басылып түшүрүлөт.
	Ырастаманын ички, оң жана сол жактары көгүш түстөгү атайын бланктар менен жасалгаланат, оң бетинин арткы фонунда түндүктүн стилдештирилген сүрөтү түшүрүлөт. 
	Ички бетинин оң жагында Кыргыз Республикасынын шайланган Президентинин фамилиясы, аты, атасынын аты жана шайланган датасы көрсөтүлөт жана Кыргыз Республикасынын Шайлоо жана референдум өткөрүү боюнча борбордук комиссиясынын төрагасынын колу коюлат.
	Ички бетинин сол жагында Кыргыз Республикасынын Гербинин сүрөтү, кызматка киришкен датасы жана Кыргыз Республикасынын Президентинин 3,5 х 5,5 см. өлчөмүндөгү түстүү сүрөтү жайгаштырылат.
	Ырастаманын ээсинин сүрөтүнө жана Кыргыз Республикасынын Шайлоо жана референдум өткөрүү боюнча борбордук комиссиясынын төрагасынын колуна Кыргыз Республикасынын Шайлоо жана референдум өткөрүү боюнча борбордук комиссиясынын атайын гербдүү тегерек мөөрү басылат.
